
ᐅᓂᒃᑲᕐᕕᖃᕆᒃ ᑭᓱᒃᑯᑕᓂᑦ ᑕᑯᔭᕐᓂᑦ 
ᑐᓴᖅᑕᓐᓂᓪᓗᓐᓂ ᓄᓇᓕᓐᓂ 
ᐅᒪᔪᕐᓂᐊᖅᑎᐅᔪᒧᒃ.
ᑐᑭᓯᒋᐊᒃᑲᓐᓂᕈᒪᒍᕕᒃ ᐅᕙᓗᓐᓂ ᐅᒪᔪᕐᓂᐊᖅᑎᓯ 
ᐊᑐᐃᓐᓇᐅᖏᒃᐸᑕ ᐅᑯᓄᖓ ᑐᑭᓯᒋᐊᕆᑦ 
ᑐᑭᓯᒋᐊᕐᕕᐅᔪᓐᓇᕐᑐᓄᑦ:

ᔭᓂᐆᓪ ᑭᓃᑎ 
ᐃᑦᑕᕐᓂᓴᓕᕆᔨᒃ ᐊᖏᔪᖅᑲᖑᓂᖅᓴᖅ  
ᐅᖃᐅᔾᔨᒋᐊᕐᑎᒃ (ᐃᒪᕐᒥᐅᑖᓄᑦ) 
ᐊᕙᑎᓕᕆᔨᒃᑯ ᐱᓕᕆᕕᐊ, ᐃᖃᓗᓕᕆᓂᖅ  
ᓇᑦᑎᓕᕆᓂᕐᒧᓪᓗ ᐱᓕᕆᕕᒃ 
ᑎᑎᖅᑲᒃᑯᕕᐊ 1000 ᓇᓗᓇᐃᒃᑯᑎᖓ 1310,  
ᐃᖃᓗᐃᑦ, ᓄᓇᕗᑦ, X0A 0H0 
  : (867) 975-7706,    : (867) 975-7754 
   : jkennedy1@gov.nu.ca 

ᒪᑎᐆ ᕗᕆᐊᑦᓚᓐᑦ 
ᐊᑐᐊᒑᓕᕆᓂᖅ ᐊᒻᒪᓗ ᐊᐅᓚᑦᑎᔩᑦ ᐅᒪᔪᓕᕆᔨᑦ 
ᐊᕙᑎᓕᕆᔨᒃᑯ ᐱᓕᕆᕕᐊ, ᐅᒪᔪᓕᕆᓂᕐᒧ ᐱᓕᕆᕕᒃ 
ᐃᒡᓗᓕᒃ, ᓄᓇᕗᑦ 
  :(867) 934-2178 
   : mfredlund@gov.nu.ca 

ᑭᒻᕗᓖ ᕼᐊᐆᓚᓐᑦ 
ᖃᐅᔨᓴᕐᓂᕐᒧ ᐃᑦᑕᕐᓂᓴᓕᕆᔨᒃ,  
ᐅᑭᐅᕐᑕᖅᑐᕐᒥᓲᓄᑦ ᖃᐅᔨᓇᓱᕕᒃ 
ᐃᖃᓗᓕᕆᔨᕐᔪᐊᒃᑯ ᐊᒻᒪᓗ ᐃᒪᕐᒥᐅᑕᓕᕆᕐᔪᐊᒃᑯ ᑲᓈᑕᒥ 
501 ᓯᓚᑦᑐᖅᓴᕐᕕᐅᑉ ᐊᖅᑯᑎᐊᓂ,  
ᐅᐊᓇᐸᐃᒡ, ᒪᓇᑐᕙ R3T 2N6 
  : (204)-984-4227,    : (204)-984-2403 
   : kimberly.howland@dfo-mpo.gc.ca 

2010-ᖑᑎᓪᓗᒍ ᑲᓇᑕᒥᒃ ᓄᙳᓐᓂᐅᓴᓕᕐᓂᕋᖅᑕᐅᔪᓄᑦ ᑭᓱᒃᑯᑕᓄᑦ 
ᓴᐳᒻᒥᓇᓱᐊᖅᑏᑦ ᑲᑎᒪᔨᖏᑦ ᓇᓗᓇᐃᖅᓯᓚᐅᕐᓯᒪᕗ 17-ᓂᑦ ᑭᓱᒃᑯᑕᓂᑦ 
ᓇᓂᔭᐅᒐᓛᓱᖑᖏᑦᑐᓂ ᓄᓇᕗᑦ ᐃᓗᐊᓂ
ᑕᒃᑯᐊ ᐊᑎᖃᕐᒃᑎᑕᐅᕗᑦ “ᑕᒪᓂᒥᐅᑕᓪᓚᕆᐅᖏᑦᑐᑦ ᑭᓱᒃᑯᑕᑦ”. ᑕᒃᑯᐊ ᐃᓚᖏᓪᓕ ᐱᕈᖅᓯᐊᖑᕗᑦ ᐊᒻᒪᓗ ᓂᕐᔪᑎᐅᓪᓗᑎᑦ 
ᐱᑕᖃᓗᐊᓕᕋᖓᒥᒃ “ᓄᖑᑦᑎᕙᓪᓕᐊᔪᑦ ᑭᓱᒃᑯᑕᑦ”, ᑭᒡᒐᖅᑐᐃᓪᓗᑎᓪᓗ ᐃᓱᒪᓗᓐᓇᒻᒫᕆᑦᑐᒥᒃ ᓯᕗᓂᒃᓴᕆᓂᐊᖅᑕᖓᓄ ᐅᑭᐅᖅᑕᕐᑐᑉ.

ᓱᒻᒪ ᐃᓱᒪᓗᑎᖃᕆᐊᖃᕐᐱᒃ 
ᓄᖑᑦᑎᕙᓪᓕᐊᔪᑦ ᑭᓱᒃᑯᑕᓂᑦ?
ᑕᐃᒪᓕᒃ ᓄᖑᑦᑎᕙᓪᓕᐊᔪᓐᓇᕐᑐᓂᑦ ᑭᓱᒃᑯᑕᓂᑦ 
ᓴᖅᑭᑦᑐᖃᕋᖓᒥᒃ ᐊᒻᒪᓗ ᐅᒪᐃᓐᓇᖅᑐᓐᓂᕋᖓᒥᒃ, 
ᐊᒥᓱᓂᕆᔪᓐᓇᖅᑕᖏᓪᓕ ᓱᒃᑲᓕᔪᒻᒪᕆᒻᒥ 
ᐊᒥᓱᙳᖅᐸᓪᓕᐊᔪᓐᓇᕐᐳᑦ ᓱᖃᐃᒻᒪ ᐱᑕᖃᐅᖏᓐᓂᖏᓐᓄ 
ᓂᕆᓇᓱᓲᓂᑦ. ᓄᖑᑦᑎᕙᓪᓕᐊᔪᑦ ᑭᓱᒃᑯᑕᑦ ᓂᕿᖃᕈᓐᓇᕐᒪᑕ 
ᑕᒪᓂᒥᐅᑕᓪᓚᕆᓂᑦ ᑭᓱᒃᑯᑕᓂᑦ, ᐱᓂᖅᓴᐅᓇᓱᒍᓇᖅᑐᑎᓪᓗ 
ᓂᕿᒃᓴᓂᑦ ᐊᒻᒪᓗ ᐃᓂᖃᕐᕕᒃᓴᓂᑦ, ᐃᓚᓕᐅᑎᒻᒥᓗᒋ 
ᓴᖅᑭᔭᓕᖅᑐᖃᕐᓂᖅ ᑕᒪᓂᑲᐅᑎᒋᔪᓄᑦ ᖁᐱᕐᕈᕈᓐᓇᕐᑐᐃᑦ 
ᐊᒻᒪᓗ ᐊᓐᓂᐊᑕᕈᑕᐅᔪᓐᓇᕐᑐᐃᑦ. ᓄᖑᑦᑎᕙᓪᓕᐊᔪᑦ ᑭᓱᒃᑯᑕᑦ 
ᒪᓐᓇᐅᔪᖅ ᖃᐅᔨᒪᔭᐅᔾᔪᑎᖃᓕᖅᐳᑦ ᐱᔾᔪᑎᐅᓪᓚᕆᑦᑐᑎᑦ 
ᓄᖑᑎᑦᑎᖅᐸᓪᓕᒍᓐᓇᕐᓂᖏᓐᓄ ᐊᒻᒪᓗ/ᐅᕙᓗᓐᓂ 
ᓄᖑᑎᑦᑎᒍᓇᕐᓂᖏᓐᓄ ᑕᒪᓂᒥᐅᑕᓪᓚᕆᓂᑦ ᑭᓱᒃᑯᑕᓂᑦ 
(ᓚᔅᓲᐊᐃ ᐊᒻᒪᓗ ᓗᐄᔅ, 2010).

ᑭᓲᒻᒪᑕ ᑕᒪᓂᒥᐅᑕᓪᓚᕆᐅᖏᑦᑐᑦ ᑭᓱᒃᑯᑕᑦ?
ᑕᒪᓂᒥᐅᑕᓪᓚᕆᐅᖏᑦᑐᑦ ᑭᓱᒃᑯᑕᑦ ᓇᓗᓇᐃᖅᑕᐅᓯᒪᔪᑦ ᑭᓱᒃᑯᑕᖅ ᐅᒪᓪᓗᓂ ᓇᓂᔭᐅᒐᓚᓲᖑᖏᑦᑐᑦ ᐃᓂᖃᕐᕕᒻᒥ. 
ᓴᖅᑭᑎᑕᐅᓂᑯᓪᓗᑎᑦ ᓄᓇᕐᔪᐊᕐᒥᐅᑕᓄᑦ ᖃᓄᐃᓕᐅᕐᓂᕈᓗᔭᖏᓐᓄᑦ. ᖃᐅᔨᒋᐊᕈᑎᒃᓴᐃᑦ ᓇᓗᓇᐃᖅᑕᐅᓯᒪᔪᑦ 
ᐱᑕᖃᒐᓚᓗᐊᕈᓐᓇᖏᑦᑐᑦ (ᑕᑯᔾᔪᑎᒋᙳᐊᕐᓗᒍ ᑭᓱᒃᑯᑕᑦ ᓇᓗᓇᐃᖅᑕᐅᓂᑯᑦ ᐊᐅᓚᑦᑎᒍᓐᓇᕆᐊᒃᓴᖅ 
ᐱᑕᖃᓗᐊᕐᑕᐃᓕᒪᑎᑦᑎᓂᕐᒥᒃ ᑭᓱᒃᑯᑕᓂᑦ), ᐱᔭᖅᑯᑕᐅᖏᑦᑐᒃᑯᑦ (ᑕᑯᔾᔪᑎᒋᙳᐊᕐᓗᒍ ᐅᒥᐊᕐᔪᐊᒃᑯᑦ ᐊᒻᒪᓗ ᐃᒥᒃᑯᕕᖃᕐᕕᒃᑯ 
ᐃᒥᕐᒥᒃ ᓄᑎᕆᔾᔪᑎᐅᓲᓄᑦ) ᐅᕙᓗᓐᓂ ᐊᕙᑎᓕᕆᓂᒃᑯᑦ (ᑕᑯᔾᔪᑎᒋᙳᐊᕐᓗᒍ ᐊᓯᔾᔨᖅᐸᓪᓕᐊᔪᑦ ᓯᓚᐅᔪᖅ ᐅᒪᔪᕐᓂᑦ 
ᓇᒧᙵᖅᐸᓪᓕᐊᑎᑦᑎᓂᖏᑦ). ᑕᑯᔾᔪᑎᒋᙳᐊᕋᒃᓴᐅᔪᖅ ᑕᒪᓂᒥᐅᑕᓪᓚᕆᐅᖏᑦᑐᖅ ᑭᓱᒃᑯᑕᖅ ᓄᓇᕗᒻᒥᑦᑐᖅ European Star-
ling (Sturnus vulgaris), ᓇᓗᓇᐃᖅᑕᐅᓂᑯᓪᓗᓂ ᑲᓇᑕᐅᑉ ᐊᒡᒍᖅᐸᓯᖓᓄ ᐃᐅᕋᑉᒥᙵᕐᑐᓂ ᑕᒪᐅᙵᖅᑎᑕᐅᓂᑯᓪᓗᑎᓪᓗ 
ᐃᓄᒋᔭᖏᓐᓄᑦ.

ᑭᓲᒻᒪᑕ ᓄᖑᑦᑎᕙᓪᓕᐊᔪᑦ ᑭᓱᒃᑯᑕᑦ?
ᐊᑕᖏᖅᑐᒋ ᑕᒪᓂᒥᐅᑕᓪᓚᕆᐅᖏᑦᑐ ᓄᖑᑦᑎᕙᓪᓕᐊᓲᖑᓂᖏᓐᓂ ᓇᓗᓇᐃᖅᑕᐅᓯᒪᙱᓚᑦ. ᑕᓐᓇ ᑎᑎᕋᖅᓯᒪᓂᖓ 
ᑭᓱᒃᑯᑕᓄᑦ ᐃᓂᖃᕐᕕᑦᑕᕐᓂᑯᓄ ᓄᑕᕐᓂᑦ ᐃᓚᓐᓂᒃᑯ ᐊᑲᐅᙱᓕᐅᕈᔾᔩᓕᓲᑦ ᐊᕙᑎᐅᔪᒥᒃ, ᐊᓯᖏᑦ ᑭᓱᒃᑯᑕᑦ, ᐃᓄᐃᑦ 
ᑎᒥᖏᓐᓄᑦ, ᐅᕙᓗᓐᓂ ᑭᓐᓇᐅᔭᑎᒍᑦ ᐱᕙᓪᓕᕐᕕᐅᓇᓲᑦᑐᒥ ᖃᓄᐃᓕᐅᕐᓂᕐᒥ ᐃᓂᖃᕐᕕᒋᓕᖅᑕᖓᓂᑦᑐᓂᑦ (ᑲᓇᑕᒥᒃ 
ᓄᙳᓐᓂᐅᓴᓕᕐᓂᕋᖅᑕᐅᔪᓄᑦ ᑭᓱᒃᑯᑕᓄᑦ ᓴᐳᒻᒥᓇᓱᐊᖅᑏᑦ ᑲᑎᒪᔨᖏᑦ, 2006). ᑕᑯᔾᔪᑎᒋᙳᐊᕋᒃᓴᖅ ᓴᖅᑭᓯᒪᓕᕐᑐᒥᒃ 
ᓄᖑᑦᑎᕙᓪᓕᐊᓲᓂᑦ ᑭᓱᒃᑯᑕᓂᑦ ᑲᓇᖕᓇᖅᐸᓯᖓᓂᑦᑐᓂ ᑲᓈᑕᐅᑉ Zebra Mussel (Dreissena polymorpha), ᓴᖅᑭᑎᑕᒥᓂᖅ 
ᐊᒡᒍᖅᐸᓯᖓᓄ ᑲᓈᑕᐅᑉ ᐅᒥᐊᕐᔪᐊᑎᒍᑦ ᐃᒥᒥᓂᕐᒥᓂ ᑯᕕᓯᔪᒥᓂᐅᒐᖓᑕ ᐃᒪᕐᒧᑦ. Zebra mussel ᓴᖅᑭᑦᑎᑦᑎᑲᓐᓂᓲᑦ 
ᓱᒃᑲᓕᔪᒻᒪᕆᒥᒃ ᐊᒻᒪᓗ ᑲᑎᒻᒪᒪᕆᓕᕈᓐᓇᕐᑐᑎᑦ ᐊᒥᓱᙳᖅᐸᓪᓕᐊᓕᕋᖓᒥᒃ. ᑕᐃᒪᐃᑦᑐᓕᕋᖓᒥᒃ ᐃᓂᖃᕐᕕᒻᒥ 
ᐃᓂᖃᖓᖅᓕᓲᑦ ᑕᒪᓂᑦᑕᐅᑎᒋᔪᓂᓪᓗ ᑭᓱᒃᑯᑕᓂᑦ ᐃᓂᒍᔾᔨᕙᓪᓕᐊᓕᖅᑐᑎᑦ, ᓂᕿᒃᓴᕆᔭᕐᓂᓪᓗ ᓄᖑᑦᑎᕙᓪᓕᐊᓲᖑᓂᖏᓐᓄ 
ᐊᑐᐃᓐᓇᐅᔪᓐᓂᖅᑎᑦᑎᕙᓪᓕᐊᓲᑦ ᐊᓯᖏᑕ ᑭᓱᒃᑯᑕᑦ ᓂᕿᒃᓴᖏᓐᓂᑦ, ᐊᒻᒪᓗ ᐃᓚᓕᐅᑎᖃᑦᑕᕐᓂᖏᓐᓄᑦ ᐊᒥᓲᓇᖅᑐᓪᓗᑎᑦ 
ᐅᒥᐊᕐᓄᑦ ᐊᒻᒪᓗ ᐊᓯᖏᓐᓄᑦ ᑭᓱᓕᕆᕕᐅᓲᓂᑦ ᐃᒪᓂᑦᑐᓂᑦ. (ᕕᐊᓐᓵᓐ ᐊᒻᒪᓗ ᕋᐊᐃᑯᕐ, 2010).

* ᒪᓐᓇᐅᔪᖅ ᖃᐅᔨᒪᔪᖃᙱᓚᖅ ᑭᓱᒃᑯᑕᓂᑦ ᓄᓇᕗᑦ ᐃᓗᐊᓂᑦᑐᓂ ᐃᒪᕐᒥᐅᑕᑎᒍᑦ ᐅᕙᓗᓐᓂ ᓄᓇᒥᐅᑕᑎᒍᓪᓗᑦ ᑭᓱᒃᑯᑕᓂᑦ.

ᐅᓂᒃᑲᖃᕐᓗᑎᑦ ᐅᖃᐅᓯᖃᕐᓗᑎᓪᓗᓐᓂ
ᑕᑯᓐᓂᖅᐲᒃ ᐊᔾᔨᐅᑦᑎᐊᖏᑦᑐᒥᒃ ᐱᕈᖅᓯᐊᕐᒥᒃ,  
ᐅᒪᔪᕐᒥᒃ ᐅᕙᓗᓐᓂ ᖁᐱᕐᕈᕐᒥᒃ ᓄᓇᕗᒻᒥ?

ᐃᑲᔪᕐᓂᕆᔭᐃᑦ ᑕᒃᑯᓂᖓ 
ᓇᓗᓇᐃᖅᑕᐅᓯᒪᔪᓂᑦ ᑭᓱᒃᑯᑕᓃᑦ 
ᐱᒻᒪᕆᐊᓗᕗᖅ. ᐅᓂᒃᑲᖃᕆᒃ 
ᐅᖃᐅᓯᖃᕐᓗᑎᓪᓗᓂᒃ ᓇᒥᓐᓂᕆᔭᖓᓂ 
ᑕᑯᕕᒋᔭᒥᓂᖅᐱ ᑭᓱᒃᑯᑕᖑᔪᓂᑦ 
(ᑕᒻᒪᕆᒃᑯᑎᒃᑯ ᓇᓗᓇᐃᒃᑯᑏᑦ 
ᐃᑲᔪᑎᖃᕈᓐᓇᒻᒪᕆᒃᑐᑦ) ᐊᒻᒪᓗ 
ᓇᓗᓇᐃᖅᓯᓗᑎ ᓇᓗᓇᐃᔭᖅᓯᒪᔪᒥᒃ 
ᖃᓄᐃᑦᑐᓂᖓᑕ ᐱᕈᖅᓯᐊᖅ, ᐅᒪᔪᖅ, 
ᐅᕙᓗᓐᓂ ᖁᐱᕐᕈᖅ. ᐊᔪᕐᓇᙱᑐᐊᕐᐸᑦ 
ᐊᔾᔨᓕᐅᕈᒻᒧ ᐊᔾᔨᓕᐅᕆᒋᑦ. 

ᐃᖅᑲᐅᒪᓂᐊᖅᐳᑎ ᐊᑕᖏᖅᑐᑎᑦ ᑕᒪᓂᒥᐅᑕᓪᓚᕆᐅᖏᑦᑐᑦ 
ᑭᓱᒃᑯᑕᑦ ᓄᖑᑦᑎᕙᓪᓕᐊᓱᖑᖏᓐᓂᖏᓐᓂ. ᑕᑯᓐᓂᕈᕕᒃ 
ᖃᐅᔨᒪᔭᐅᖏᑦᑐᒥᒃ ᐅᕙᓗᓐᓂ ᑕᑯᔭᐅᒐᓚᖏᑦᑐᒥᒃ 
ᐱᕈᖅᓯᐊᕐᒥᒃ ᐅᕙᓗᓐᓂ ᐅᒪᔪᕐᒥᒃ, ᐱᒻᒪᕆᐊᓗᕗᖅ 
ᐅᓂᒃᑲᐅᓯᕆᒋᐊᖓ ᐅᖃᐅᓯᕆᒋᐊᖓᓪᓗ.

 
ᖃᓄᐃᓕᒋᐊᕐᓯᑦᑕᐃᓕᑦ; ᓯᕗᓪᓕᕐᐸᖅ ᐊᑐᕆᐊᓕᒃ ᐅᓂᒃᑲᕆᓗᒍᒃ 
ᐅᖃᐅᓯᕆᓗᒍᓗᓐᓂ ᑭᓱᒃᑯᑕᖑᔪᖅ ᓄᓇᕗᒻᒥ ᐊᒻᒪᓗ ᑲᓇᑕᐅᑉ 
ᒐᕙᒪᑐᖃᒃᑯᖏᓐᓂ ᐱᓕᕆᐊᓕᑦ ᑕᑯᒋᐊᕈᓐᓇᕋᔭᕐᒪᑕ ᖃᓄᕐᓗ 
ᐱᓕᕆᐊᖑᔭᕆᐊᖃᕐᓂᖏᓐᓂ ᖃᐅᔨᓇᓱᐊᕈᓐᓇᕋᔭᕐᒪᑕ. 

ᐅᓂᒃᑲᖃᖓᓕᕋᔭᕐᒥᔪᒍᑦ ᐅᖃᐅᓯᖃᕐᓗᑕᓗ ᐃᓕᓐᓄ 
ᓇᓂᔭᒥᓂᑦᑎᓐᓂᑦ ᐊᒻᒪᓗ ᑐᑭᓯᔭᒥᓂᑦᑎᓐᓂᑦ ᑭᓱᒃᑯᑕᖑᔪᒧ 
ᓇᓗᓇᐃᕐᑕᒥᓂᕐᓄᑦ.

ᑐᓂᓯᖃᑦᑕᐅᑎᓂᖅ
ᓇᒻᒥᓂᖅ ᖃᐅᔨᒪᒋᐊᖏᓐᓇᕆᑦ ᐊᒻᒪᓗ 
ᐃᓕᓐᓂᐊᕐᑎᑦᑎᔪᑎᒋᓗᒍᒃ ᐊᓯᓐᓄᑦ ᑕᒪᓂᒥᐅᑕᓪᓚᕆᐅᖏᑦᑐᑦ 
ᐊᒻᒪᓗ ᓄᖑᑦᑎᕙᓪᓕᐊᓲᑦ ᑭᓱᒃᑯᑕᑦ. ᖃᐅᔨᒪᑎᓪᓗᒋ 
ᖃᓄᐃᓕᐅᕆᐊᖃᕋᔭᕐᒪᖓᑕ ᑕᑯᓐᓂᕈᑎᒃ ᖃᐅᔨᒪᔭᐅᖏᑦᑐᓂ 
ᑭᓱᒃᑯᑕᓂᑦ ᐅᕙᓗᓐᓂ ᑕᑯᔭᐅᒐᓚᓲᖑᖏᑦᑐᓂᑦ ᑭᓱᒃᑯᑕᓂᑦ.

ᐊᕙᑎᓕᕆᔨᒃᑯᑦ
Avatiliqiyikkut
Department of Environment
Ministère de l’Environnement

Environment
Canada

Environnement
Canada

ᓄᓇᕗᒻᒥᑦ
ᑕᒪᓂᒥᐅᑕᓪᓚᕆᐅᖏᑦᑐᑦ ᑭᓱᒃᑯᑕᑦ &  

ᓄᖑᑦᑎᕙᓪᓕᐊᔪᑦ ᑭᓱᒃᑯᑕᑦ

ᑭᓱᒃᑯᑕᖑᓂᖓ: Field Sow Thistle (Sonchus arvensis)

ᐊᑦᑐᐃᓂᕆᔪᓐᓇᕐᑕᖏᑦ: The Field Sow Thistle ᐱᕈᖅᐸᓪᓕᐊᓚᕆᓲᑦ ᓱᒃᑲᓕᔪᒥᒃ, 
ᐊᒻᒪᓗ ᕿᓚᒻᒥᐅᔪᒥᓪᓗ. ᐊᒥᓱᐊᓗᓕᕋᖓᒥᒃ ᐃᒥᖃᕐᕕᓐᓂᑦ ᐃᒥᕐᕕᐅᔪᓐᓇᕐᑐᓂᑦ  ᐊᒻᒪᓗ 
ᐃᓂᖃᕐᕕᐅᔪᓐᓇᕐᒃᑐᓂᑦ ᐱᑕᖃᕈᓐᓂᖅᑎᑦᑎᕙᓪᓕᐊᓲᑦ ᐊᓯᖏᓐᓄᑦ ᐱᕈᖅᓯᐊᓄᑦ, 
ᖃᒃᓯᓐᓇᕈᕆᐊᕆᓗᑎᓪᓗ ᑕᒪᓂᒥᐅᑕᓪᓚᕆᓂᑦ ᐱᕈᖅᓯᐊᓂᑦ.

ᐱᔭᖅᑯᑕᐅᖏᑦᑐᒥ ᑕᒪᐅᙵᖅᑎᑕᐅᓂᒃ ᐅᐃᕋᑉᒥᙵᕐᑐᓂ ᐊᒡᒍᖓᓄᑦ ᑲᓈᑕᐅᑉ 
ᐱᕈᖅᓯᐊᒃᓴᑎᒍᖅᓯᒪᔪᒃᑯ. ᑕᓐᓇ ᐱᕈᖅᓯᐊᖅ ᐊᒥᓱᙳᖅᐸᓪᓕᐊᒻᒪᕆᑦᑐᓐᓇᕐᑐᖅ ᓱᖃᐃᒻᒪ 
ᐱᕈᖅᓯᐊᒃᓴᖏ ᑎᑦᑕᐅᕋᕈᓐᓇᕐᒪᑕ ᐊᓄᕋᖅᑎᓪᓗᒍ.

ᑭᓱᒃᑯᑕᖑᓂᖓ: The European Starling (Sturnus vulgaris)

ᐊᑦᑐᐃᓂᕆᔪᓐᓇᕐᑕᖏᑦ:  ᐃᓂᖃᕐᑐᓂᒃ ᐃᓂᖃᕈᓐᓂᖅᑎᑦᑎᓲᑦ ᑕᒪᓂᒥᐅᑕᓪᓚᕆᓂᑦ 
ᑎᒻᒥᐊᑎᒍᑦ ᑭᓱᒃᑯᑕᓂᑦ ᐃᕙᕕᖃᕐᕕᖏᓐᓂ ᐃᓂᖅᓯᓯᒪᓇᓱᓐᓂᖏᓐᓄᑦ ᐊᒻᒪᓗ ᓂᕿᒃᓴᖅᑎᒍ 
ᐱᓇᓱᐊᕐᓂᕆᔭᖏᓐᓄ ᐱᓂᖅᓴᐅᓇᓱᓐᓂᒃᑯᑦ.

ᑕᒪᐅᙵᕈᑎᒋᔪᓐᓇᕐᑕᖏᑕ ᐊᖅᑯᑎᒋᔪᓐᓇᕐᑕᖏᑦ: ᓴᖅᑭᑕᐅᓂᑯᔪᖅ ᐊᒡᒍᖓᓄ ᑲᓇᑕᐅᑉ 
ᐃᐅᕋᑉᒥᙵᖅᑐᓂ. ᑕᒃᑯᐊ ᑎᒻᒥᐊᖑᔪᑦ ᐊᓯᖓᖓᓄ ᓄᒃᐸᓪᓕᐊᓂᖃᓲᖑᒻᒥᔪ ᑲᓈᑕᒧᓪᓗ 
ᐊᖅᑯᓴᖅᐸᑦᑐᑎᑦ.

